
				ఈ పుట అచ్చుదిద్దబడ్డది
92. సీ. ఆద్యంతములులేని యచలము రెండు ప్ర

కారంబు లెన్నఁడు గకయుండు

క్రిందటగాలేదు ముందరగాబోదు

నిప్పుడుగాలేదు నిఁకనుగాదు

సర్వకాలం బేకసరణిగాఁ గదలక

మెదలక వదలక జెదరకుండు

నీప్రపంచమున కీపరిపూర్ణంబు

నకును సంబంధ మెన్నటికి లేదు

గీ. చావు పుట్టువు గలిగుండు జగమునకును

చావు పుట్టువు లేనిదే కేవలాత్మ

రమ్యగుణధామ భద్రాద్రిరామ సత్య

కామ కరుణాలలామ లోకాభిరామ.


93. సీ. ఆదిమధ్యాంతశూన్యంబైన దానెందు

పంచభూతములు జన్మించలేదు

బంధముక్తులులేని పరిపూర్ణమందు నీ

పంచకోశము లుద్భవించలేదు

జ్ఞానకర్మంబులు లేనివస్తువునందుఁ

బ్రకృతిస్వయంబు లుత్పత్తిలేదు

అచలమునందు మాయావిద్యలాదియు

పాధిద్వయంబు లుద్భవములేదు

గీ. జగము జీవులు స్థావరజంగమములు

బట్టబయలందు నెన్నఁడు బుట్టలేదు

రమ్యగుణధామ భద్రాద్రిరామ సత్య

కామ కరుణాలలామ లోకాభిరామ.


94. సీ. సురలు రాక్షసులు భూసురులువైశ్యులు శూద్ర

నరులు మౌనులు దిగంబరులు ఋషులు

